



	
	


	
	

	Paggena:Lettere 'a ll'Africa.pdf/48

	
		'A Wikisource.

		


		

		
		

		Vai alla navigazione
		Vai alla ricerca
		Chesta paggena è stata leggiuta du' vote e mo è fernuta. 




II.





Già, fort'è si nce arriva!... 'O puveriello

m' 'o ddiceva: Papà comme se fa?

Cu na vucella miccia 'e passariello

nun fa nient'ato ca se lamentà!




Nce stanno, ca lle prore 'o carusiello,

e hanno fatto 'a dimanna 'e se mbarcà;

ma chillo ggiesucristo 'e Peppeniello

comme ng'entra, si chillo vò restà?




Me distruggeno 'e botto na famiglia!

'A mamma chiagne, io stesso sto malato...

Ah, ca la mala Pasca nun ve piglia!...




Sia beneditto Dio, che v'aggia dì?...

Si chillo aveva essere scartato!...

'O piccerillo, nun ce vulev'ì.....

